
Rishigautamaproktam Umamaheshvara Dhyanam

ரு’ஷிகௌ³தமப்ரோக்தம் உமாமஹேஶ்வரத்⁴யாநம்

(ஶிவரஹஸ்யாந்தர்க³தே உக்³ராக்²யே)
கௌ³தம உவாச
முக்தாமாலாபரீதாங்க³ம் து³கூலபரிவேஷ்டிதம் ।
பஞ்சாநநமுமாகாந்தமநந்தேந்து³ரவிப்ரப⁴ம் ॥ 188॥
சந்த்³ரார்த⁴ஶேக²ரம் நித்யம் ஜடாமகுடமண்டி³தம் ।
த்ரிபுண்ட்³ரரேகா²விலஸத்³பா⁴லபா⁴க³மநாமயம் ॥ 189॥
ப⁴ஸ்மோத்³தூ⁴லிதஸர்வாங்க³ம் ருத்³ராக்ஷாப⁴ரணாந்விதம் ।
மந்த³ஸ்மிதமுகா²ம்போ⁴ஜமாதா⁴ரம் ஜக³தாம் ப்ரபு⁴ம் ॥ 190॥
வேதை³ரநந்தைரநிஶம் ஸ்தூயமாநமநேகதா⁴ ।
வேதா³த்மகம் வேத³வேத்³யம் விஷ்ணுப்³ரஹ்மாதி³வந்தி³தம் ॥ 191॥
விஷ்ணுநேத்ரார்சிதம் ப⁴க்தகல்பத்³ருமமுமாபதிம் ।
அப்ரதித்³வந்த்³வமத்³வந்த்³வம் ஸர்வவ்ரு’ந்தா³ரகார்சிதம் ॥ 192॥
ஸர்வோத்தமமநாத்³யந்தம் ஸர்வதே³வநிஷேவிதம் ।
ரு’தம் ஸத்யம் பரம் ப்³ரஹ்ம புருஷம் க்ரு’ஷ்ணபிங்க³லம் ॥ 193॥
ஊர்த்⁴வரேதம் விரூபாக்ஷம் விஶ்வரூபம் சிதா³த்மகம் ।
நிஷ்கலம் நிர்கு³ணம் ஶாந்தம் நிரவத்³யம் நிரஞ்ஜநம் ॥ 194॥
அப்ரமேயம் ஜக³ஜ்ஜந்மஸ்தி²திஸம்ஹாரகாரணம் ।
விஶ்வபா³ஹும் விஶ்வபாத³ம் விஶ்வாக்ஷம் விஶ்வஶம்பு⁴வம் ॥ 195॥
விஶ்வம் நாராயணாராத்⁴யமக்ஷரம் பரமம் பத³ம் ।
விஶ்வத: பரமம் நித்யம் விஶ்வஸ்யேஶமநாமயம் ॥ 196॥
- -

ஏவம் த்⁴யாத்வா மஹாதே³வம் ஸர்வதே³வோத்தமோத்தமம் ।
த்⁴யாயேத்தத: பரம் கௌ³ரீமாதி³வித்³யாமநாமயாம் ॥ 197॥

1



ரு’ஷிகௌ³தமப்ரோக்தம் உமாமஹேஶ்வரத்⁴யாநம்

- -

லக்ஷ்மீஸேவிதபாதா³ப்³ஜாம் ஶசீஸேவிதபாது³காம் ।
ஸரஸ்வத்யாதி³பி⁴ர்நித்யம் ஸ்தூயமாநபதா³ம்பு³ஜாம் ॥ 198॥
அத⁴ரோஷ்டா²த⁴ரீபூ⁴தபக்வபி³ம்ப³ப²லாமிமாம் ।
முக²காந்திகலோத்³தூ⁴தபூர்ணசந்த்³ராம் ஶிவாத்மிகாம் ॥ 199॥
திரஸ்க்ரு’தாலிமாலாம் தாமலகாவலிபி: ⁴ ஸதா³ ।
பீநவக்ஷோஜநிர்தூ⁴தசக்ரவாகவராங்க³நாம் ॥ 200॥
நித்யாம் திரஸ்க்ரு’தாம்போ⁴ஜநயநாம் விஶ்வமாதரம் ।
ஸீமந்ததி⁴க்க்ரு’தாஶேஷகாமப⁴ல்லாமஹர்நிஶம் ॥ 201॥
ப்⁴ருகுடீநிர்ஜிதாநங்க³சாபாம் ப⁴க்தஜநேஷ்டதா³ம் ।
பா³ஹுநாலப்ரபோ⁴த்³த⁴தஹேமநாலாம் விலாஸிநீம் ॥ 202॥
ரோமராஜிதிரோபூ⁴தஸம்ப்⁴ரமப்⁴ரமராவலிம் ।
நாபி⁴ரந்த்⁴ரதிரோபூ⁴தக⁴நாவர்தோமிவர்துலாம் ॥ 203॥
உத்தமோருதிரோபூ⁴தரம்பா⁴ஸ்தம்பா⁴ம் ஶுபா⁴வஹாம் ।
பாத³யுக்³மப்ரபா⁴பூரநிர்ஜிதாருணபங்கஜாம் ॥ 204॥
ப்³ரஹ்மேந்த்³ரோபேந்த்³ரஜநநீம் மஹேஶார்தா⁴ங்க³பா⁴கி³நீம் ।
மஹேஶாஶ்லிஷ்டவாமாங்கா³ம் வரதா³ப⁴யதா³ம் ஸதா³ ॥ 205॥
ப்ரஸந்நவத³நாம்போ⁴ஜாம் ஸ்மிதபூர்வாபி⁴பா⁴ஷிணீம் ।
ஸர்வஶ‍்ரு’ங்கா³ரவேஷாட்⁴யாம் நாநாப⁴ரணபூ⁴ஷிதாம் ॥ 206॥
தே³வைர்வேதை³ஶ்ச வேதா³ந்தை:ஸ்தூயமாநாத்மவைப⁴வாம் । 207.1

(ஏவம் த்⁴யாத்வா ததா²பா³ஹ்யாப்யுபசாராந்ப்ரகல்பயேத் ॥)

॥ இதி ஶிவரஹஸ்யாந்தர்க³தே ரு’ஷிகௌ³தமப்ரோக்தம் உமாமஹேஶ்வரத்⁴யாநம்
ஸம்பூர்ணம் ॥
- ॥ ஶ்ரீஶிவரஹஸ்யம் । உக்³ராக்²ய:ஸப்தமாம்ஶ: । அத்⁴யாய: 22। 188-207.1॥

- .. shrIshivarahasyam . ugrAkhyaH saptamAMshaH . adhyAyaH 22 . 188-207.1..

ரு’ஷிகௌ³தமப்ரோக்தம் உமாமஹேஶ்வரத்⁴யாநம்

Ṛṣi Gautama ரு’ஷி கௌ³தம while describing to the King, the procedure of

UmāMaheshvara Vrata உமாமஹேஶ்வரவ்ரத that is to commence on Bhādrapada

Śukla Caturdaśī பா⁴த்³ரபத³ ஶுக்ல சதுர்த³ஶீ for observation on Bhādrapada Pūrṇimā

பா⁴த்³ரபத³ பூர்ணிமா; elaborates about the UmāMaheshvara Dhyānam உமாமஹேஶ்வர
த்⁴யாநம்.
In this Chapter 22, Ṛṣi Gautamaரு’ஷிகௌ³தம further details about the UmāMaheshvara

Pūjā உமாமஹேஶ்வர பூஜா by external means.

